ԱՄՓՈՓԱԹԵՐԹ   

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՊԱՏՄԱՄՇԱԿՈՒԹԱՅԻՆ ԱՐԳԵԼՈՑ-ԹԱՆԳԱՐԱՆՆԵՐԻ ԵՎ ՊԱՏՄԱԿԱՆ ՄԻՋԱՎԱՅՐԻ ՊԱՀՊԱՆՈՒԹՅԱՆ ԾԱՌԱՅՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԱՆՀԱՏՈՒՅՑ ԵՎ ԱՆԺԱՄԿԵՏ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	 1. ՀՀ Սյունիքի մարզպետ
	 18-07-2023 թ.

	
	01//05151-2024

	   ՀՀ Սյունիքի մարզի Սիսիան համայնքի Սիսիան-Իշխանասար խճուղու 29/1 հասցեում գտնվող 09-006-0324-0167 կադաստրային ծածկագրով «պատմական և մշակութային»  գործառնական նշանակության 6.59072 հեկտար մակերեսով հողամասը սեփականության իրավունքով ՀՀ կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը ամրացնելու մասին «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը գույք ամրացնելու մասին»  Հայաստանի Հանրապետության կառավարության որոշման նախագծի վերաբերյալ   դիտողություններ և  առաջարկություններ չկան: 
	 Ընդունվել է


	   2.  ՀՀ կադաստրի կոմիտե  
	18-07-2024 թ.

	
	ՍԹ/11548-2024

	 «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 1-ին կետով նախատեսվում է ՀՀ Սյունիքի մարզի Սիսիան համայնքի Սիսիան-Իշխանասար խճուղու 29/1 հասցեում գտնվող 09-006-0324-0167 կադաստրային ծածկագրով, հատուկ պահպանվող տարածքների նպատակային նշանակության, պատմական և մշակութային գործառնական նշանակության հողամասը սեփականության իրավունքով ամրացնել պետական ոչ առևտրային կազմակերպությանը: Այս կապակցությամբ հարկ ենք համարում նշել, որ
ՀՀ օրենսդրությամբ առկա չեն գույքը պետական ոչ առևտրային կազմակերպությանը սեփականության իրավունքով ամրացնելու վերաբերյալ որևէ կարգավորումներ:
   Նշվածի համատեքստում անհրաժեշտ է տրամադրվող իրավունքի
տեսակը հստակեցնել և այն համապատասխանեցնել ՀՀ գործող իրավակարգավորումներին:
	 Ընդունվել է
 


	  3. ՀՀ տարածքային կառավարման և ենթակառուցվածքների 
  նախարարություն
	22-07-2024 թ.

	
	ԳՍ//23321-2024

	«Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը գույք ամրացնելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկում ենք առաջնորդվելով «Պետական ոչ առևտրային կազմակերպությունների մասին» օրենքի 5-րդ հոդվածի     1-ին մասի դրույթներով՝ ՀՀ Սյունիքի մարզի Սիսիան համայնքի Սիսիան-Իշխանասար խճուղու 29/1 հասցեում գտնվող 09-006-0324-0167 կադաստրային ծածկագրով «պատմական և մշակութային»  գործառնական նշանակության 6.59072 հեկտար մակերեսով հողամասը «Պատմամշակութային արգելոց-թանգարանների պատմական միջավայրի պահպանության ծառայություն» պետական ոչ առևտրային կազմակերպությանն ամրացնել անհատույց և անժամկետ օգտագործման իրավունքով։
	







 


	  4. ՀՀ ֆինանսների նախարարություն

	23-07-2024 թ.

	
	 01/34-3/15489-2024 

	    «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը սեփականության իրավունքով գույք ամրացնելու մասին» ՀՀ կառավարության որոշման նախագիծը (այսուհետ Նախագիծ)՝ հայտնում ենք հետևյալը.
    Նախագծով առաջարկվում է ՀՀ Սյունիքի մարզի Սիսիան համայնքի Սիսիան-Իշխանասար խճուղու 29/1 հասցեում գտնվող «պատմական և մշակութային»  գործառնական նշանակության 6.59072 հեկտար մակերեսով հողամասը սեփականության իրավունքով ամրացնել ՀՀ կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը՝ «Զորաց քարեր» բնակատեղի» պատմամշակութային արգելոց մասնաճյուղի մոդուլային շենքի տեղադրման և ենթակառուցվածքների զարգացման նպատակով։ 
    Այդ կապակցությամբ հայտնում ենք, որ Նախագծով պարզաբանված չէ, թե ինչ միջոցների հաշվին են իրականացվելու մոդուլային շենքի տեղադրման և ենթակառուցվածքների զարգացման գծով աշխատանքները:
Հիմնավորման համաձայն՝ հուշարձանն առավել դիտարժան և գրավիչ դարձնելը, գովազդելը, զբոսաշրջային ծրագրերում հուշարձանը ներառելու գործոնը հավաստագրելը կապահովի զբոսաշրջիկների ավելի մեծ հոսք և կներգրավի ֆինանսական լրացուցիչ միջոցներ հուշարձանի պահպանության, օգտագործմանն առնչվող միջոցառումների, տարածքը և շրջակայքը բարեկարգ պահելու աշխատանքների իրականացման համար:
     Գործընթացի իրականացմամբ կապահովվի նաև արժեքավոր հուշարձանի  պահպանական միջոցառումների կազմակերպումը՝ հուշարձանի կիսաքանդ կառույցների հետագա ուսումնասիրման, ամրակայման, նորոգման, վերականգնման և տարածքի բարեկարգման աշխատանքների ապահովումը, զբոսաշրջային նպատակներով հուշարձանի գովազդումը և հանրահռչակումը, մշակութային և էկոտուրիզմի զարգացումը:  
  Վերոգրյալի մասով հայտնում ենք, որ Նախագծին կից ներկայացված չէ վերոնշյալ ուղղություններով աշխատանքների իրականացման, էկոտուրիզմի զարգացման ծրագիրը, դրա իրականացման գծով ֆինանսական միջոցների ներգրավման և ժամանակահատվածի վերաբերյալ տեղեկատվությունը:
    Միաժամանակ, առաջարկում ենք պետական սեփականություն հանդիսացող գույքը սեփականության իրավունքով ամրացնելու փոխարեն դիտարկել անժամկետ և անհատույց օգտագործման իրավունքով ամրացնելու հնարավորությունը: Ըստ այդմ, առաջարկվում է Նախագծի նախաբանում «Պետական ոչ առևտրային կազմակերպությունների մասին» ՀՀ օրենքի 4-րդ հոդվածի 1-ին մասին տրված հղումը փոխարինել «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին մասով, իսկ Նախագծի 1-ին կետում «սեփականության իրավունքով ամրացնել» արտահայտությունը վերաձևակերպել «անժամկետ և անհատույց օգտագործման իրավունքով ամրացնել» արտահայտությամբ:
   Մասնավորապես, համաձայն «Պետական ոչ առևտրային կազմակերպությունների մասին» ՀՀ օրենքի (այսուհետ՝ Օրենք) 4-րդ հոդվածի 1-ին մասի՝ պետական կազմակերպության սեփականությունը ձևավորվում է կազմակերպության հիմնադրման ժամանակ և հետագայում հիմնադրի կողմից սեփականության իրավունքով նրան հանձնվող, ինչպես նաև պետական կազմակերպության գործունեության ընթացքում արտադրված և ձեռք բերված գույքից։ Նշենք նաև, որ ըստ նույն հոդվածի 3-րդ մասի՝ պետական կազմակերպությանը սեփականության իրավունքով պատկանող գույքի նկատմամբ հիմնադիրը չունի իրավունքներ, բացառությամբ պետական կազմակերպության լուծարումից հետո մնացած գույքի: Այնինչ, Օրենքի 5-րդ հոդվածի 1-ին և 2-րդ մասի համաձայն՝ հիմնադիրը կարող է պետական կազմակերպությանն անժամկետ և անհատույց օգտագործման իրավունքով ամրացնել ցանկացած գույք և իրավունք ունի հետ վերցնել իր կողմից պետական կազմակերպությանն ամրացված գույքը: Հետևաբար, առաջարկվող փոփոխությունը կապահովի պետական սեփականություն հանդիսացող գույքի պաշտպանվածությունը։
   Հակառակ պարագայում, առաջարկում ենք Նախագծի տեղեկանք-հիմնավորման մեջ ներկայացնել Նախագծի նպատակային վերջնարդյունքի (հուշարձանը առավել դիտարժան և գրավիչ դարձնելը, գովազդելը, զբոսաշրջային ծրագրերում հուշարձանը ներառելու գործոնը հավաստագրելը, ինչը կապահովի զբոսաշրջիկների ավելի մեծ հոսք և ֆինանսական լրացուցիչ միջոցների ներգրավում, հուշարձանի պահպանությանը, օգտագործմանն առնչվող միջոցառումների կազմակերպումը, տարածքը և շրջակայքը բարեկարգ պահելու աշխատանքների իրականացումը) ստացման անհնարինությունն անհատույց օգտագործման իրավունքով տրամադրելու դեպքում:
  Միաժամանակ, հայտնում ենք, որ Նախագծին կից անհրաժեշտ է ներկայացնել Նախագծի վերջնարդյունքին հասնելու հետ կապված ծախսերի և եկամուտների (կանխատեսելի լինելու դեպքում)՝ խոշորացված ցուցանիշներով կատարված հաշվարկային հիմնավորումները, աշխատանքների կատարման կանխատեսելի ժամանակացույցն ու ֆինանսավորման աղբյուրները: Վերջիններիս առկայությունը հնարավորություն կտա գնահատել կատարվելիք աշխատանքների ազդեցությունը ՀՀ պետական բյուջեի ծախսերի և եկամուտների վրա:
	 Ընդունվել է 
 Միաժամանակ, «Զորաց քարեր» բնակատեղի» պատմամշակութային արգելոցը ստեղծվել է 2010 թվականի դեկտեմբերի 2-ին ՀՀ կառավարության        N 1573-Ն որոշմամբ, որի նպատակն է եղել պատմության և մշակույթի անշարժ հուշարձանի անխաթար պահպանությունը, ուսումնասիրության կազմակերպումը և օգտագործումը: «Պատմության և մշակույթի անշարժ հուշարձանների և պատմական միջավայրի պահպանության և օգտագործման մասին » օրենքի 38-րդ հոդվածի համաձայն՝ հուշարձանները գերազանցապես օգտագործվում են գիտական, կրթական, մշակութային և ճանաչողական նպատակներով՝ հայ ժողովրդի պատմամշակութային ժառանգության հնագույն հուշարձանը այցելուին ծանոթացնելու և հանրահռչակելու հետ: «Զորաց քարերը» բնության հուշարձան չէ և էկոտուրիզմի զարգացման խնդիր չի հետապնդում:    
 
 



	 5. ՀՀ քաղաքաշինության կոմիտե
	 23-07-2024 թ.

	
	01/18/10885-2024

	Քաղաքաշինության կոմիտեն «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը սեփականության իրավունքով գույք ամրացնելու մասին» Կառավարության որոշման նախագծի վերաբերյալ դիտողություններ և առաջարկություններ չունի։
	  Ընդունվել է 






	 6. ՀՀ վարչապետի աշխատակազմ
	22-07-2024 թ.

	
	    ԳՍ//23321-2024

	Կից Ձեզ է վերադարձվում «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց և անժամկետ օգտագործման իրավունքով գույք ամրացնելու մասին» ՀՀ կառավարության որոշման նախագիծը: Խնդրում եմ քննարկել Վարչապետի աշխատակազմի իրավաբանական, սոցիալական հարցերի, ինչպես նաև  տարածքային զարգացման և շրջակա միջավայրի հարցերի վարչությունների եզրակացությունները:
ԵԶՐԱԿԱՑՈՒԹՅՈՒՆ
«ՀՀ կրթության, գիտության, մշակույթի և սպորտի նախարարության «Պատմամակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց և անժամկետ  օգտագործման իրավունքով գույք ամրացնելու մասին» ՀՀ կառավարության որոշման նախագծի վերաբերյալ
Ներկայացված նախագծի 1-ին կետով նախատեսվում է Հայաստանի Հանրապետության սեփականությունը հանդիսացող՝ ՀՀ Սյունիքի մարզի Սիսիան համայնքի Սիսիան-Իշխանասար խճուղու 29/1 հասցեում գտնվող 09-006-0324-0167 կադաստրային ծածկագրով «պատմական և մշակութային»  գործառնական նշանակության 6.59072 հեկտար մակերեսով հողամասը անհատույց և անժամկետ օգտագործման իրավունքով ամրացնել ՀՀ կրթության, գիտության, մշակույթի և սպորտի նախարարության «Պատմամակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը: Մինչդեռ ՀՀ  հողային օրենսգրքի 75-րդ հոդվածի 1-ին մասի 4-րդ կետի համաձայն՝ համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում: Հաշվի առնելով նշված կարգավորումները, գտնում ենք՝ սույն որոշման ընդունումը կառավարության իրավասությունից դուրս է:  

ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
Կատարող՝ Հասմիկ Աբրահամյան
Հեռ.515775









































































































































































ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՊԱՏՄԱՄՇԱԿՈՒԹԱՅԻՆ ԱՐԳԵԼՈՑ-ԹԱՆԳԱՐԱՆՆԵՐԻ ԵՎ ՊԱՏՄԱԿԱՆ ՄԻՋԱՎԱՅՐԻ ՊԱՀՊԱՆՈՒԹՅԱՆ ԾԱՌԱՅՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԱՆՀԱՏՈՒՅՑ ԵՎ ԱՆԺԱՄԿԵՏ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
       Նախագծի վերաբերյալ առաջարկում ենք քննարկել հետևյալ նկատառումները։
1. Նախագծի հիմնավորման համաձայն նախագծի ընդունումը պայմանավորված է «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը «Զորաց քարեր» բնակատեղի» պատմամշակութային արգելոց մասնաճյուղ այցելող բազմաթիվ զբոսաշրջիկների սպասարկման նպատակով մոդուլային շենքի տեղադրման և ենթակառուցվածքների զարգացման ապահովման անհրաժեշտությամբ: 
 «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության «Զորաց քարեր» բնակատեղի» պատմա-մշակութային արգելոց մասնաճյուղ այցելող զբոսաշրջիկների սպասարկումն ապահովող կառույցի և ենթակառուցվածքների բացակայությունը հնարավորություն չի տալիս պատշաճ կազմակերպել նրանց սպասարկումը և այդ նպատակով հուշարձանի տարածքի մաս կազմող՝ հուշարձաններից զուրկ հատվածում պետության սեփականությունը հանդիսացող հողամասի ամրացումը հիշյալ ՊՈԱԿ-ին անհրաժեշտություն է, ինչը հնարավորություն կտա առավել հանրահռչակել հուշարձանը, ապահովել զբոսաշրջիկների ավելի մեծ հոսք և ներգրավել ֆինանսական լրացուցիչ միջոցներ հուշարձանի պահպանության, օգտագործմանն առնչվող միջոցառումների, տարածքը և շրջակայքը բարեկարգ պահելու աշխատանքների իրականացման համար:
	Առաջարկում ենք հստակեցնել, թե կոնկրետ ի՞նչ է նկատի առնվում զբոսաշրջիկների «սպասարկման» տակ և ի՞նչ ենթակառուցվածքների մասին է խոսքը՝ հաշվի առնելով ՀՀ կառավարության 2009 թվականի հունիսի 26-ի N 853-Ն որոշմամբ հաստատված «Զորաց քարեր» բնակատեղի» պատմամշակութային արգելոցի կանոնադրության 4-րդ կետի 1-ին ենթակետը, համաձայն որի արգելոցի տարածքում արգելվում է տնտեսական և բնակելի օբյեկտների շինարարությունն ու շահագործումը, ճանապարհների, խողովակաշարերի, էլեկտրահաղորդման գծերի և հաղորդակցության այլ ուղիների շինարարությունը` բացառությամբ արգելոցի գործունեության համար անհրաժեշտ օբյեկտների շինարարության։
Բացի այդ, «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 17-րդ հոդվածի համաձայն պատմամշակութային արգելոցը ստեղծվում է հուշարձաններ ունեցող բնակավայրերի, դրանց հատվածների, բնական և պատմականորեն ձևավորված արհեստական լանդշաֆտի, պատմամշակութային համալիրի և դրա պատմական միջավայրի պահպանության նպատակով: Անհրաժեշտ է հստակեցնել՝ արդյո՞ք նախագծով առաջարկվող մոդուլային շենքի տեղադրումը, ենթակառուցվածքների ստեղծումն ու շահագործումը չի հանգեցնի արգելոցի պատմական միջավայրի խաթարմանը։ Միաժամանակ, ՀՀ հողային օրենսգրքի 19-րդ հոդվածի 5-րդ մասի  և 23-րդ հոդվածի 2-րդ մասի համաձայն  հատուկ պահպանվող տարածքների հողերի  (որոնց թվին են դասվում պատմական և մշակութային հողերը) վրա դրանց գործառնական նշանակությանը և սահմանված իրավական ռեժիմին հակասող ցանկացած գործունեություն արգելվում է, իսկ նախագծի 1-ին կետի համաձայն ՀՀ սեփականությունը հանդիսացող ՀՀ Սյունիքի մարզի Սիսիան համայնքի Սիսիան-Իշխանասար խճուղու 29/1 հասցեում գտնվող 09-006-0324-0167 կադաստրային ծածկագրով հողամասը դասվում է «պատմական և մշակութային»  գործառնական նշանակության հողերի թվին։





























































  
ԵԶՐԱԿԱՑՈՒԹՅՈՒՆ
 «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց և անժամկետ օգտագործման իրավունքով գույք ամրացնելու մասին» ՀՀ կառավարության որոշման նախագծի վերաբերյալ
   «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը անհատույց և անժամկետ օգտագործման իրավունքով գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
   1. Նախագծի 1-ին կետով նախատեսվում է ՀՀ սեփականությունը հանդիսացող «պատմական և մշակութային»  գործառնական նշանակության 6.59072 հեկտար մակերեսով հողամասը անհատույց և անժամկետ օգտագործման իրավունքով ամրացնել ՀՀ կրթության, գիտության, մշակույթի և սպորտի նախարարության «Պատմամակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը «Զորաց քարեր» բնակատեղի» պատմամշակութային արգելոց մասնաճյուղի մոդուլային շենքի տեղադրման և ենթակառուցվածքների զարգացման նպատակով:
  Անհրաժեշտ ենք համարում նշել, որ Նախագծով ՀՀ սեփականություն հանդիսացող հողամասն ամրացվում է ՀՀ կրթության, գիտության, մշակույթի և սպորտի նախարարության «Պատմամակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը, մինչդեռ, պարզ չէ՝ ներկայում քննարկվող հողամասը ո՞ր մարմնին է ամրացված:
  Միաժամանակ, խնդրահարույց ենք համարում «պատմական և մշակութային»  գործառնական նշանակության հողամասի՝ մոդուլային շենքի տեղադրման և ենթակառուցվածքների զարգացման նպատակով օգտագործման հանգամանքը:
  Այս առումով հարկ է նկատի ունենալ ՀՀ հողային օրենսգրքի 8-րդ հոդվածի 1-ին մասը, համաձայն որի՝ հողամասի թույլատրված օգտագործումը հողամասի օգտագործումն է դրա նպատակային և գործառնական նշանակությամբ, ներառյալ` սահմանված իրավունքները և սահմանափակումները, և Հողային օրենսգրքի 19-րդ հոդվածի 5-րդ մասը, համաձայն որի՝ հատուկ պահպանվող տարածքների հողերի վրա դրանց գործառնական նշանակությանը և սահմանված իրավական ռեժիմին հակասող ցանկացած գործունեություն արգելվում է:
   Վերոգրյալ դիտարկումների համատեքստում հայտնում ենք, որ Նախագծով քննարկվող հողամասի նպատակային և գործառնական նշանակության փոփոխության վերաբերյալ կարգավորումներ առկա չեն:
   Բացի այդ, Նախագծի շրջանակներում հստակեցման անհրաժեշտու-թյուն ունի նաև, թե ի՞նչ ենթակառուցվածքների մասին է խոսքը:
  













































































































































































































  2. Նախագծի 1-ին և 2-րդ կետերով սահմանված՝ կազմակերպությանը հողամասի ամրացման նպատակներն անհրաժեշտ է համապատասխանեցնել միմյանց, հաշվի առնելով, որ 1-ին կետում խոսք է գնում ենթակառուցվածքների զարգացման մասին, իսկ 2-րդ կետում՝ ենթակառուցվածքների ստեղծման և շահագործման մասին:
  3. Առաջարկում ենք Նախագծում կիրառել միօրինակ ձևակերպումներ, հաշվի առնելով, որ Նախագծում կիրառվում են «կազմակերպությանը ամրացվող հողամաս», «սույն որոշման 1-ին կետում նշված հողամաս», «սույն որոշման 1-ին կետում նշված գույք» ձևակերպումները:
  4. Առաջարկում ենք Նախագծին կից ներկայացնել նաև քննարկվող հողամասի վկայականը:
  




























5. Նախագծի 3-րդ կետի 2-րդ ենթակետով տրված հղումը վերանայման անհրաժեշտություն ունի, հաշվի առնելով, որ Նախագծի 2-րդ կետը ենթակետեր չունի:

 Վարչապետի աշխատակազմի 
տարածքային զարգացման և շրջակա միջավայրի հարցերի   վարչություն

	

 


 
 
 
  
 

 




 

 Ընդունվել է
 Որոշման նախագծի նախաբանում կատարվել է համապատասխան փոփոխություն: Ընդ որում, «Պատմության և մշակույթի անշարժ հուշարձանների և պատմական միջավայրի պահպանության և օգտագործման մասին » օրենքի 35-րդ հոդվածի համաձայն՝ «Հայաստանի Հանրապետության տարածքում գտնվող բոլոր հուշարձանները, որոնք օրենսդրությամբ սահմանված կարգով չեն համարվում համայնքների, իրավաբանական կամ ֆիզիկական անձանց սեփականությունը, Հայաստանի Հանրապետության սեփականությունն են:»
   Նույն օրենքի 16-րդ հոդվածի համաձայն՝ «Հուշարձանի տարածքը իր զբաղեցրած և պատմականորեն ու գործնական առումով դրա հետ կապված և սահմանված կարգով առանձնացված հողատարածքն է:», այսինքն՝ որոշման նախագծով «Պատմամշակութային արգելոց-թանգարանների ու պատմական միջավայրի պահպանության ծառայություն» ՊՈԱԿ-ի մասնաճյուղ «Զորաց քարեր» հուշարձանի և պատմամշակութային արգելոց-մասնաճյուղի մաս է: Այն սահմանակից է արգելոցի տարածքին, որն ինչ-ինչ պատճառներով չի ընդգրկվել արգելոցի սահմաններում: Այդ կապակցությամբ  «պատմական և մշակութային» գործառնական նշանակություն ունեցող, պետական սեփականություն համարվող հողը հիշյալ ՊՈԱԿ-ին օգտագործման նպատակով ամրացնելը օրենսդրորեն կարգավորվում է և, մեր կարծիքով    
ներկայացված որոշման անհրաժեշտությունը հիմնավորված է (տվյալ պարագայում հուշարձանի սեփականատերը Հայաստանի Հանրապետությունն է և ոչ համայնքը): Հողային օրենսգրքի 47-րդ հոդվածի դրույթի համաձայն՝
 «1. Հողամասի անհատույց (մշտական) օգտագործում է համարվում սեփականատիրոջ կողմից (Հայաստանի Հանրապետությունը) այլ անձի` օգտագործման իրավունքով անժամկետ տրամադրված հողամասի տիրապետումն ու օգտագործումը:»: 
Քաղաքացիական օրեսգրքի 163-դ հոդվածի համաձայն՝
«1. Սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը: ...
 Տնօրինման իրավունքը գույքի ճակատագիրը որոշելու իրավաբանորեն ապահովված հնարավորությունն է:» 
   Օրենսգրքի 168-րդ հոդվածի համաձայն՝          «1. Հայաստանի Հանրապետությանը սեփականության իրավունքով պատկանող գույքը պետական սեփականություն է:
   2. Քաղաքացիներին, իրավաբանական անձանց կամ համայնքներին չպատկանող հողը և բնական այլ պաշարները պետական սեփականություն են:»
  Օրենսգրքի 130-րդ հոդվածի 1-ին մասով որպես սուբյեկտ «1. Հայաստանի Հանրապետությունը կամ համայնքն իր պարտավորությունների համար պատասխանատու է սեփականության իրավունքով իրեն պատկանող գույքով:»
  Օրենսգրքի 205-րդ հոդվածի 1-ին և 2-րդ մասերի համաձայն՝   «1. Սեփականատերն իրեն պատկանող հողամասը կարող է տրամադրել այլ անձանց օգտագործման` ներառյալ վարձակալության:
  2. Պետության կամ համայնքի սեփականության ներքո գտնվող հողամասի օգտագործման իրավունքը տրվում է քաղաքացիներին և իրավաբանական անձանց` հողամասերն օգտագործման տրամադրելու լիազորություն ունեցող պետական կամ տեղական ինքնակառավարման մարմնի որոշման հիման վրա` օրենքով սահմանված կարգով:
   Այս   նկատառումնե-րով՝ շրջանառվել և ՀՀ կառավարության հաստատմանն է ներկայացվել որոշման նախագիծը:


 







 

  Ընդունվել է
 Մոդուլային շենքի           տեղադրումը կառուցապատման աշխատանքներ չի հետապնդում,  դրանում նախատեսվում է  տոմսավաճառի, հուշանվերների կրպակների և սանհանգույցի  տեղադրումը շենքում, որևէ այլ տեսակի աշխատանք ամրագրվող տարածքում չի ենթադրվում: Մոդուլային շենքը շարժական օբյեկտ է, որի տեղադրումը հնարավորություն կտա ապահովել հուշարձանի օգտագործումն իր գործառնական նշանակությամբ: Միաժամանակ, «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 38-րդ հոդվածի առաջին պարբերության համաձայն՝ «հուշարձանները գերազանցապես օգտագործվում են գիտական, մշակութային և ճանաչողական նպատակներով»՝ այսու, նաև զբոսաշրջային նպատակով: Այս պարագայում հուշարձան այցելող զբոսաշրջիկների այցելությունները կրում են ճանաչողական բնույթ՝  հուշարձանի, 
 դրա ստեղծման,    զարգացման պատմութան, դերի և նշանակության   վերաբերալ տեղեկատվություն է նախատեսում: 
 Քաղաքացիական օրենսգրքի 202-րդ հոդվածի 3-րդ մասի համաձայն՝ «3. Հողամասի սեփականատերն իրավունք ունի օգտագործելու այն ամենը, ինչը գտնվում է իր հողամասի մակերեսին և դրա տակ, եթե այլ բան նախատեսված չէ օրենքով ու չի խախտում այլ անձանց իրավունքները:»: Հողային օրենսգրքի 23-րդ հոդվածի համաձայն՝ ««պատմական և մշակութային հողեր են համարվում ... պատմական ու մշակութային այլ արժեքներով զբաղեցված հողամասերը:», իսկ  «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 16-րդ հոդվածի համաձայն՝     «Հուշարձանի տարածքը իր զբաղեցրած և պատմականորեն ու գործնական առումով դրա հետ կապված և սահմանված կարգով առանձնացված հողատարածքն է:», այսինքն՝ առաջարկվող տարածքը հուշարձանի հետ կապված և սահմնաված կարգով առանձնացված հողատարածք է, որը ծանրաբեռնված չէ հուշարձաններով և կարող է օգտագործվել հուշարձանը ներկայացնելու  «ճանաչողական նպատակներով» (հիշատակված օրենքի 38-րդ հոդվածի դրույթին համապատասխան), ուստի առանց կառուցապատման, հողամասի ընտրովի մի հատվածում առանց հողի նպատակային նշանակության փոփոխության մոդուլային կառույց տեղադրումը կծառայի հայ պատմամշակու-թային  ժառանգության մեծարժեք հուշարձանը առավել հասանելի այցելուներին ներկայացնելուն և դրա առավել հանրահռչակմանը: 
















Ընդունվել է
«Պատմության և մշակույթի անշարժ հուշարձանների և պատմական միջավայրի պահպանության և օգտագործման մասին » օրենքի 35-րդ հոդվածի համաձայն՝ «Հայաստանի Հանրապետության տարածքում գտնվող բոլոր հուշարձանները, որոնք օրենսդրությամբ սահմանված կարգով չեն համարվում համայնքների, իրավաբանական կամ ֆիզիկական անձանց սեփականությունը, Հայաստանի Հանրապետության սեփականությունն են:»
   Նույն օրենքի 16-րդ հոդվածի համաձայն՝ «Հուշարձանի տարածքը իր զբաղեցրած և պատմականորեն ու գործնական առումով դրա հետ կապված և սահմանված կարգով առանձնացված հողատարածքն է:», այսինքն՝ որոշման նախագծով «Պատմամշակութային արգելոց-թանգարանների ու պատմական միջավայրի պահպանության ծառայություն» ՊՈԱԿ-ի մասնաճյուղ «Զորաց քարեր» պատմամշա-կութային արգելոցի մասն է, սահմանակից է արգելոցի տարածքին, որը ինչ-ինչ պատճառներով չի ընդգրկվել արգելոցի սահմաններում: Այդ կապակցությամբ «պատմական և մշակութային» գործառնական նշանակություն ունեցող, պետական սեփականություն համարվող հողը հիշյալ ՊՈԱԿ-ին օգտագործման նպատակով ամրացնելը օրենսդրորեն հիմնավորված է, այսինքն՝    
ներկայացված որոշման նախագծի անհրաժեշտությունը հիմնավորված է (տվյալ պարագայում հուշարձանի սեփականատերը Հայաստանի Հանրապետությունն է և ոչ համայնքը): Հողային օրենսգրքի 47-րդ հոդվածի դրույթի համաձայն՝
 «1. Հողամասի անհատույց (մշտական) օգտագործում է համարվում սեփականատիրոջ կողմից (Հայաստանի Հանրապետությունը) այլ անձի` օգտագործման իրավունքով անժամկետ տրամադրված հողամասի տիրապետումն ու օգտագործումը:»: 
Քաղաքացիական օրեսգրքի 163-դ հոդվածի համաձայն՝
«1. Սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը: ...
 Տնօրինման իրավունքը գույքի ճակատագիրը որոշելու իրավաբանորեն ապահովված հնարավորությունն է:» Օրենսգրքի 130-րդ հոդվածի 1-ին մասով որպես սուբյեկտ «1. Հայաստանի Հանրապետությունը կամ համայնքն իր պարտավորությունների համար պատասխանատու է սեփականության իրավունքով իրեն պատկանող գույքով:»
   Օրենսգրքի 168-րդ հոդվածի համաձայն՝          «1. Հայաստանի Հանրապետությանը սեփականության իրավունքով պատկանող գույքը պետական սեփականություն է:
   2. Քաղաքացիներին, իրավաբանական անձանց կամ համայնքներին չպատկանող հողը և բնական այլ պաշարները պետական սեփականություն են:»
  Օրենսգրքի 205-րդ հոդվածի 1-ին և 2-րդ մասերի համաձայն՝   «1. Սեփականատերն իրեն պատկանող հողամասը կարող է տրամադրել այլ անձանց օգտագործման` ներառյալ վարձակալության:
  2. Պետության կամ համայնքի սեփականության ներքո գտնվող հողամասի օգտագործման իրավունքը տրվում է քաղաքացիներին և իրավաբանական անձանց` հողամասերն օգտագործման տրամադրելու լիազորություն ունեցող պետական կամ տեղական ինքնակառավարման մարմնի որոշման հիման վրա` օրենքով սահմանված կարգով:
 »: 
   Այս   նկատառումնե-րով՝ շրջանառվել և ՀՀ կառավարության հաստատմանն է ներկայացվել որոշման նախագիծը:
  «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 38-րդ հոդվածի առաջին պարբերության համաձայն՝ «հուշարձանները գերազանցապես օգտագործվում են գիտական, մշակութային և ճանաչողական նպատակներով»՝ նշանակում է նաև զբոսաշրջային նպատակով: Այս պարագայում հուշարձան այցելող զբոսաշրջիկների այցելությունները կրում են ճանաչողական բնույթ՝  հուշարձանին, 
 դրա ստեղծման,    զարգացման պատմութան, արժեքի և նշանակության վերաբերալ տեղեկատվություն: Նկատի ունենալով, որ մոդուլային շենքը շարժական օբյեկտ է և այլ կառուցապատում չի ենթադրվում, ուստի հողի նպատակային նշանակության փոփոխությունը բացակայում է:  Գործնականում հողամասն օգտագործվում է իր բնույթին համապատասխան՝ ճանաչողական նպատակով: 
 Մոդուլային շենքում տեղակայվում են տոմսարկղը, հուշանվերների կրպակը և սանհանգույցը:
 Ընդունվել է
 



 Ընդունվել է



 Չի ընդունվել
Հողամասի   վկայականի ձեռք բերումը նախատեսված է սույն որոշման նախագծով: Վերը նշված՝ Հայաստանի Հանրապետության սեփականությունը համարվող հողամասի վերաբերյալ օրենսդրական հիմնավորումները  ներկա փուլում բավարար են՝ որոշման նախագծով սահմանված գորընթացը 2-րդ փուլում իրականացնելու համար: Հողամասի նկատմամբ գույքային իրավունքի գրանցման համար անհրաժեշտ են ֆինանսական լրացուցիչ միջոցներ, որոնց հատկացումը լրացուցիչ գործընթաց է և նախատեսվել է որոշման նախագծով:
 Ընդունվել է

